TOLOSALDEKO MANKOMUNITATEA

2020KO UZTAILAREN 13AN BATZARRAK EGIN ZUEN BILKURAKO AKTA.-

Telemakikoki egin du bilera 2020ko uztailaren 13an, 18:10tan, TOLOSALDEKO
MANKOMUNITATEAren Batzarrak, OLATZ PEON ORMAZABAL Lehendakaria
mahaiburu delarik, eta horretara ondoren zerrendatuko diren udaletako alkate eta
zinegotziak bertaratu dira:

BERTARATUAK:

BATZARRAREN LEHENDAKARIA (%31.,50): Olatz Peon Ormazabal
ADUNAKO UDALA (%0,76): Josu Amilibia Alsua

ALEGIAKO UDALA (%2.78): M* Aranzazu Irazusta Etxeberria
ALKIZAKO UDALA (%0,60): Inaki Xabier Irazabalbeitia Fernandez
IRURAKO UDALA (%3.00): Gorka Murua Makuso

LIZARTZAKO UDALA (%0,97): Iiiaki Azpiroz Beldarrain
OREXAKO UDALA (%0.20): Gurutze Etxezabal Iturrioz
VILLABONAKO UDALA (%9.49): Beatriz Unzue Esnaola
Z1IZURKILGO UDALA (%4.80): Jose M* Luengo Zapirain

ETORRI EZ DIRENAK:

ABALTZISKETAKO UDALA (%0,52): Jon Zubizarreta Aldaia
ALBIZTURKO UDALA (%0.50): Ifiaki Orbegozo Arrospide
ANDOAINGO UDALA (%23.58): Maider Lainez Lazcoz
BALIARRAINGO UDALA (%0,22): Andoni Olano Manzano
BELAUNTZAKO UDALA (%0,39): Silvia Moneo Cid
BERROBIKO UDALA (%0,97): David de Miguel Les
HERNIALDEKO UDALA (%0.50): Aitor Zubillaga Celaya
LARRAULGO UDALA (%0.,41): Aitor Biestegui Fiallegas
ORENDAINGO UDALA (0.35%): Eneritz Olano Iriarte

GAI ZERRENDA

Hona hemen bilerari dagokion Gai-zerrenda:

1. 2020ko uztailaren 2ko Batzarraren Akta onartzea.

2. Lehendakariaren Ebazpenen berri ematea: LE20200630.020tik
LE20200701.024ra.

3. 2019ko Kontu Orokorra onartzeko proposamena.

4. Esleipen proposamena: Tolosaldeko Mankomunitateko estatutoak berritzeko
esleipen proposamena onartzea.

5. Tolosaldeko Mankomunitatearen bulegoen kokaleku berria eta alokairu kontratua
onartzea.

8. Galde-erreguak.

Mankomunitatearen Idazkari den Leire Arteaga Zumetak eman dio fede aktari, Gemma
Eceiza Mankomunitateko teknikariaren aurrean.

Lehendakariak Altzo, Amezketa, Anoeta, Asteasu, Berastegi, Elduain, Gaztelu, Ibarra,
Ikaztegieta eta Leaburuko ordezkaritza gutunak aurkeztu ondoren eta Idazkariak
estatutuetako 18.2 artikuluan diona egiaztatu ondoren, aipatutako udalerri hauen
ordezkaritza jarraian agertzen den moduan geratzen da:

ALTZOKO UDALA: Ordezkaria, Gurutze Etxezabal [turrioz
AMEZKETAKO UDALA: Ordezkaria, Gurutze Etxezabal Iturrioz
ANOETAKO UDALA: Ordezkaria, Gurutze Etxezabal Iturrioz
ASTEASUKO UDALA: Ordezkaria, Josu Amilibia Alsua

BERASTEGIKO UDALA: Ordezkaria, Gurutze Etxezabal Iturrioz
ELDUAINGO UDALA: Ordezkaria, Gurutze Etxezabal Iturrioz
GAZTELUKO UDALA: Ordezkaria. Gurutze Etxezabal Iturrioz

IBARRAKO UDALA: Ordezkaria, Gurutze Etxezabal Iturrioz
IKAZTEGIETAKO UDALA: Ordezkaria, Gurutze Etxezabal [turrioz
LEABURU-TXARAMAKO UDALA: Ordezkaria, Gurutze Etxezabal Iturrioz

Estatutuen 45. artikuluan xedatzen den bilerakideen kopurua bete denez lehenengo
deialdian, Batzarra eratutzat jo da. Horrekin, gai-zerrendako gaiak aztertzera jo dute

bilerakideek.

1. 2020ko uztailaren 2ko Batzarraren Akta onartzea.

Idazkariak adierazi du Larraulgo ordezkariak ondorengo zuzenketa eskaera proposatu
duela:

6. orrialdearen lehenengo parrafoan: “Larraulgo ordezkariak aipatu du abstenitu egingo
dela nahiz eta legea bete lehiaketa egin behar zela iruditzen zaiolako™ jartzen duen lekuan
“Larraulgo ordezkariak aipatu du abstenitu egingo dela nahiz eta legea bete, lehiaketa egin
behar zela iruditzen zaio gai oso garrantzitsua delako. Aldi berean, argi utzi nahi nuen,
puntu hau onartzen bada, ez duela esan nahi gero estatutuak aldatu egingo direla. Udal
bakoitzaren erabakia izango da” jarri beharko luke.

Bildutakoek ez diote eragozpenik jarri zuzenketari. Beraz, izenburuan adierazitako akta
ahobatez onartu da, aipatutako zuzenketa egin ondoren.

2. Lehendakariaren Ebazpenaren berri ematea: LE20200630.020tik
LE20200701.024era.

Mankomunitate honi subsidiarioki aplikagarri zaion apirilaren 2ko 7/85 Legearen 22.2 a)
artikuluan adierazitako ahalmena gauzatzearren, eta Tokiko Erakundeen Antolakuntza,
Funtzionamendu eta Erregimen Juridikoari buruzko Araudia onartzen duen azaroaren
28ko 2568/1986 Errege Dekretuaren 42. artikuluan adierazitakoari jarraiki, Lehendakariak
Batzarrari jakinarazi dizkio azken bileraz geroztik hartutako erabakia.

LE20200630.020

LE20200630.021
LE20200630.022
LE20200701.023
LE20200701.024

Batzarra jakinaren gainean geratu da.

3. 2019ko Kontu Orokorra onartzeko proposamena.

2020ko maiatzaren 26ko Kontuen Batzordean, 2019ko Kontu Orokorraren aldeko txostena
onartu zen.

Gipuzkoako Aldizkari Ofizialean argitaratu eta erakusketa publikoan egon da, 2020ko
ekainaren 3tik ekainaren 25era bitartean.

Erakusketa publikoko epean ez da erreklamaziorik aurkeztu. Horren ondoren, Batzarrarena
da 2019ko Kontu Orokorra onartzeko eskuduntza.

Ondoren laburtzen dira 2019ko datu ekonomiko garrantzitsuenak :

- 2019ko Aurrekontuaren Likidazioa Lehendakariaren Ebazpenaren bidez onartu zen,
2020ko martxoaren 31an :

GASTU OROKORRETARAKO ALTXORTEGI GERAKINA 2.993.451,18€

AURREKONTUKO EMAITZA 80.937.25¢€

- 86/2015 Foru Dekretuak (abenduaren 15ekoa, Gipuzkoako toki entitateen
kontabilitatearen arau esparrua ezartzen duena) 47. erregelan arautzen duenaren arabera,
Kontu Orokorra osatzen duten dokumentuak daude espedientean :

Balantzea

Ekonomia eta ondare arloko emaitzaren kontua
Ondare garbiaren aldaketen egoera orria
Diru-fluxuen egoera orria

Aurrekontuaren likidazioaren egoera orria
Memoria

N o =

Hauek guztiak kontuan harturik, proposatzen da 2019ko Kontu Orokorra onartzea.
Ondoren, Batzarrak, ahobatez,
ERABAKI DU

LEHENA.- 2019 ekitaldiari dagokion Kontu Orokorra onartzea, bertan agertzen diren
dokumentu nagusi eta bere osagarrien arabera:

Lad

BIGARRENA.- Espedientearen kopia bat Gipuzkoako Foru Aldundira bidaltzea.
HIRUGARRENA.- Espedientearen kopia bat Herri-Kontuen Euskal Epaitegira bidaltzea,

erakunde honi dagokion kanpo fiskalizazioa egin dezan.

4. Esleipen proposamena: Tolosaldeko Mankomunitateko estatutoak berritzeko
esleipen proposamena onartzea.

Tolosaldeko Mankomunitateko estatutoak berritzeko Proiektuaren lanketa zerbitzuaren
kontratazio txikiaren espedienteari dagokionez, espedientean ondorengo izapideak
agertzen dira:

1. Mankomunitatearen Batzarraren onarpena, 2019ko urriaren 24koa. Tolosaldeko
Mankomunitatearen estatutoen aldaketa jardunbideari hasiera emateko eta hori
bideratzeko aholkularitza juridikoa kontratatzea.

2. Hiru enpresei eskaintzak eskatzea: Consultores de Gestion Publica (CGP), LKS
Next eta Grupo ATE.

3. Mankomunitateko ingurumen teknikariaren eta Idazkaritzaren txostena
aurkeztutako eskaintzak baloratzeko, CGP enpresaren aldeko esleipen
proposamena arrazoitzen delarik, arlo ekonomiko eta teknikoaren aldetik
eskaintzarik abantailatsuena delako, ondorengo arrazoiengatik:

e  CGP enpresaren eskaintzak, gainontzeko enpresekin alderatuz, zerbitzuaren
ejekuziorako askoz ere arduraldi handiagoa dauka.

e Zerbitzuaren ejekuziorako atxikita dagoen lantalde teknikoak askotariko
profilez osaturik dago.

e Udalerri bakoitzaren delegazio batekin norbanakako bilerak proposatzen
ditu.

e Taldekako bilerak egitea proposatzen du, iritzi desberdinak sor ditzazketen
gaien lanketarako eta, ahal den neurrian, konponbideak adosteko.

e Proposatzen du Mankomunitateko langileen egituraren egokitzapenaren
hasierako proposamena, behin ezagututa estatutoen aldaketa noraino helduko den.

Txostenak, beste aldetik, adierazten du aurkeztutako eskaintza guztiak Mankomunitateak
ezarritako baldintzak betetzen dituztela, eskaintza guztiak egokitzat hartzen direlarik.
Baina, kontuan harturik Mankomunitatea osatzen duten udalerri kopurua, 28 udalerri
ezaugarri desberdinekin, bai biztanleen kopuru aldetik zein gaitasun ekonomikoaren
aldetik ere, honi gaineratuz udalerri gehiengoaren ekonomiaren mota eta estatutoen
aldaketaren behin betiko onarpena balditzatua dagoela mankomunitatea osatzen duten
udalerri guztiek gehiengo osoaz onartzeari, CGPren eskaintza egokiago ezartzen dela
Mankomunitatearen beharretara kontsideratu da.

CGPren eskaintza ekonomikoa 10.000 euro gehi BEZa da.

Espedientea osaturik, eta Mankomunitateko estatutoen eta aldez aurretik hartutako
erabakien arabera, Batzarrak, ahobatez,

ERABAKI DU

LEHENA.- Tolosaldeko Mankomunitateko estatutoak berritzeko Proiektuaren lanketa
zerbitzuaren kontratu txikia CGP (Consultores de Gestion Publica) enpresari esleitzea,
12.100 €-tan. (10.000 + 2.100 BEZa). 9 hilabeteko ejekuzio epea duelarik.

BIGARRENA .- Aipatutako kontratazio esleipenaren zerbitzuari dagokion gastua onartzea,
indarrean dagoen 1 0000.227.14.162.20 partidako Aurrekontuaren kontura.

HIRUGARRENA.- Behin zerbitzua amaituta. eta dagozkion konprobaketak egin ondoren,
esleipendunak faktura aurkeztu beharko du dagokion administrazio erregistroan, ondoren
unitate tramitatzaileari bidaliko zaiolarik, ordainketa zerbitzuak bete eta handik 30 eguneko
epean egin ahal izateko.

%35a lehenengo zirriborroa aurkeztu ondoren
%65a proiektua batzarkideei aurkeztu ondoren
Kontratu honetan ez da prezioen berrikusterik ezarriko.

LAUGARRENA - Lanak Mankomunitateko Ingurumen Teknikaria eta Idazkariaren
ikuskapenaren bitartez egingo dira. kontratuaren arduradun gisa jardungo direlarik,
aurkeztutako eskaintzaren arabera.

BOSTGARRENA.- Kontratu txikia Kontratatzailearen Profilean iragarri dadila, 63.4
artikuluaren Sektore Publikoko 9/2017 Legearen arabera azaltzen den moduan, honako
elementuak argitaratuz: xedea, iraupena, esleipenaren zenbatekoa, BEZa barne, eta
esleipendunaren nortasuna.

SEIGARRENA.- Akordio hau esleipendun enpresari jakinaraztea, dagozkion
errekurtsoez ohartuz.

5. Tolosaldeko Mankomunitatearen bulegoen kokaleku berria eta alokairu kontratua
onartzea.

Teknikariak azaldu du Mankomunitateko bulegoa momentu honetan Tolosako Udaleko
lokal batean kokatuta dagoela behin behineko izaeraz. Mankomunitatea hondakinen
bilketa eta garraioaren kontratua dagoen kokalekuan egotea nahi dela entitate honen
kontratu garrantzitsuenari behar bezelako jarraipena egin ahal izateko. Adjudikatzaile
berria Alegiako pabilioi batean kokatu da eta horren goiko plantan Mankomunitatearen
bulegoa egokitzea proposatzen da, 104 metro karratuko bulegoak, bilera gela txiki batekin.
Obren aurrekontua 47.000 eurokoa da (B.E.Z gabe).

Alokairu kontratua pabilioiko jabearekin formalizatzea proposatzen da. Bulegoak
sortzeko obrak pabilioiaren jabeak egingo ditu Mankomunitatearen oniritziarekin eta
Alegiko Udalak eman beharreko baimenak eskuratu beharko ditu Mankomunitateak lokala
okupatu aurretik.

Alokairu kontratua 4 urteko epealdirekin aurreikusten da, beste 3 urtez luzagarria.

Kontratuaren baldintzetako bat da 4 urte baino lehenago Mankomunitateak kontratua eten
edo iraungiko balu, kalte ordain gisa 4 urte amaitzeko falta diren hileko kuota guztiak
ordaindu beharko dizkiola pabilioiaren jabeari. Hori horrela jartzeko arrazoia, obrak
Mankomunitateak eskatuta egingo dituela da zeinak obren ordainketa bere gain hartzen
duen, kuoten ordainketen bitartez. Hala ere, urtea amaitzerako jabeak obrak ez baditu
bukatzen edo Alegiko udalak ez badie oniritzia ematen, Mankomunitateak kontratua eten
edo iraungi ahalko du kalte ordainik ordaindu gabe.

Lehendakariak, bere aldetik, Tolosako Udalaren beharra agerian utzi du,
Mankomunitateak bulego bezala erabiltzen duen lokala udal langileek erabili ahal izateko,
toki gehiago behar dutelako.

Ondoren, Batzarrak, aho batez,

ERABAKI DU

LEHENA.- Tolosaldeko Mankomunitatearen bulegoen kokaleku berria onartzea, Alegiko
Bazurka poligonoaren 50 zenbakiko pabilioiaren solairuartean.

BIGARRENA .- Aurkeztutako alokairu kontratu proposamena onartzea.
HIRUGARRENA.- Lehendakaria ahalmentzea kontratua formalizatzeko.

6. Galde-erreguak

Adunako ordezkariak hitza hartu du adierazteko mankomunitatearen beharra toki edo base
finko bat izateko. Azaldu du bere udalerriko eremuan dagoen erriberako industrialdeko
arauak behin-betiko izaeraz onartuko dituela aurtengo uztailean Foru Aldundiak. Handik
aurrera, bidea irekiko litzateke eraikin berria ezartzeko. Proposatu du, epe luzerako gaia
denez, lanketarekin hastea irailetik aurrera. Lehendakaria ere ados azaldu da gaia
eztabaidatzeko.

Lizartzako ordezkariaren ustez, zenbakiak jarri beharko lirateke mahai gainean eta dauden
aukerak alderatu, erabakirik egokiena hartu ahal izateko.

Teknikaria ados azaldu da bi ordezkariekin. Gaineratu du basea kokatzeko bi ezinbesteko
ezaugarri kontuan hartu behar direla: errepide nagusitik gertu izatea eta herrigunerik ez
zeharkatzea.

Adunako ordezkariak uste du kasu honetan distantziak ez direla hain esanguratsuak,
Alegia eta Aduna azken finean ez daudelako hain urruti bata bestearekiko.

Amaitzeko, teknikariak gogorarazi die batzarkideei indarrean dauden lehiaketen baldintza
pleguak onartuak daudela eta prozedura Lehendakariarengan delegatu dela.

Eta bileraren helburua beteta, arratsaldeko seiak eta berrogeitabost direnean, Lehendakariak
bilera bukatutzat eman du eta nik, Idazkari naizenak, guztia ziurtatzen dut.

LEHENDAKARIA IDAZKARIA



